Коми Республикаса Юралысь Вячеслав Гайзер аддзысьліс матросъяскӧд, кодъяс служитӧны Войвыв флотын

Аддзысьлісны Нахимов ордена «Пётр Великий» атомнӧй крейсер вылын. Вячеслав Гайзер сідзжӧ сёрнитіс Войвывса флотӧн командуйтысь адмирал Владимир Королёвкӧд сы йылысь, кыдзи позяс ёртасьны ӧта-мӧдкӧд республикалы да флотӧ пырысь корабльяслы.

Удж кузя ветлігӧн республикаса Юралысь видзӧдліс Войвыв флотса военно-воздушнӧй вынъяслысь музей, кӧні петкӧдлӧмаӧсь военнӧй да война бӧр кадся авиа техника. Мукӧд экспонатсӧ аддзӧмаӧсь сопкаясын да выльмӧдӧмаӧсь найӧс авиаторъяс-североморецъяс. Петкӧдлан техника пӧвстын самолётъяс: И-15бис, И-153 «Чайка», По-2, И-16, МБР-2, Як-7б, Як-9, Ил-2, СБ-2, Ил-4 (ДБ-3Ф), Bf-109G6 «Мессершмитт» (Германияын вӧчӧм), Bell P-39 «Аэрокобра» (США-ын вӧчӧм), MkIIc «Харрикейн» (Великобританияын вӧчӧм), Ми-4, Ка-25, Бе-6, Бе-12, Су-9, Ил-28, МиГ-15, МиГ-17, Як-38, Су-25. 

Сідзжӧ музейын эм керка, кодӧс вайисны Корзуново посёлокысь (Луостари), кӧні оліс  космонавт Юрий Гагарин Заполярьеын служитігӧн (1957-1960 вв.). Керкаын лӧсьӧдӧмаӧсь мемориальнӧй жыръяс да вӧчӧмаӧсь космонавтлысь Войвыв флотса военно-воздушнӧй вынъясын служитӧм йылысь экспозиция. 

